
SIFAT SOLAT

Solat yang diwajibkan

Solat yang diwajibkan ke atas
setiap muslim yang mukallaf ialah
solat subuh, zuhur, asar, maghrib dan
isya’. Kelima-lima solat ini
disyari’atkan ketika Nabi & diisrakkan
ke Baitul Maqdis kemudian diangkat
(mikraj) ke langit.

Syarat-syarat sah solat.

1. Islam. 2. Berakal.

3. Mumayyiz. Dapat membezakan
di antara perkara bersih dan
kotor.

4. Mengetahui telah masuk waktu.

5. Menghadap kiblat.

6. Menutup aurat. Aurat lelaki: Dari
pusat ke Ilutut. Aurat wanita:
Seluruh anggota kecuali muka
dan dua tapak tangan.

7. Suci daripada najis dan segala
kotoran pada pakaian, tubuh
badan dan tempat menunaikan
solat.

8. Suci daripada hadas kecil iaitu
dengan berwudhu’ dan suci
daripada hadas besar dengan
mandi junub.

Rukun solat.

Niat.

Berdiri (bagi yang mampu).
Takbiratul ihram.

Membaca Al-Fatihah.

Rukuk.

Bangun daripada rukuk (i’tidal).
Sujud dua kali dalam setiap
rakaat, di atas tujuh anggota.
Duduk antara dua sujud.

Duduk bagi tasyahhud (tahiyyat)
akhir.

10. Membaca tasyahhud akhir.

11. Membaca selawat ke atas Nabi
pada tasyahhud akhir.

12. Salam yang pertama.

13. Tertib.

Sunat Ab’ad.

Beberapa bacaan dan pergerakan
dalam solat (jika tertinggal, ditampung
dengan sujud sahwi diakhir solat).

1. Membaca Tasyahhud Awal.

2. Duduk untuk membacanya

3. Selawat ke atas Nabi selepas
Tasyahhud Awal.

4. Selawat ke atas keluarga Nabi
selepas Tasyahhud Akhir.

5. Membaca qunut dalam Solat

Subuh ketika itidal.

Sunat Hai’at

Beberapa bacaan dan pergerakan
selain daripada rukun dan sunat yang
telah disebut tadi, jika ianya tertinggal,
tidak perlu sujud sahwi.

Amalannya banyak, antaranya:

1. Mengangkat kedua tangan ketika
Takbiratul ihram, ketika rukuk dan
bangkit daripadanya, serta ketika
bangkit dari Tasyahhud Awal ke
rakaat ketiga.

2. Meletakkan tangan kanan di atas
tangan kiri ketika berdiri.

3. Melihat ke tempat sujud.

4. Membaca doa iftitah selepas
Takbiratul ihram.

5. Membaca al-Isti'azah X

sebelum membaca al-Fatihah.

6. Menyebut Amin selepas al-
Fatihah.

7. Membaca surah selepas Al-
Fatihah dan “amin”.

8. Mengucap takbir ketika berpindah
dari satu rukun ke rukun yang
lain.

9. Membaca tasbih ketika rukuk dan
sujud.

10. Membaca selawat [Ibrahimiyyah
dan doa selepas tasyahhud akhir.
11. Memberi salam yang kedua.

Perkara _yanqg membatalkan
solat.

Solat terbatal apabila melakukan
salah satu daripada perkara berikut:

1- Makan atau minum secara
sengaja, kerana telah ijma’ para
ulama’ bahawa sesiapa yang makan
atau minum dengan sengaja, wajib ke
atasnya mengulangi solat.

2- Bercakap dengan sengaja
bukan kerana kemaslahatan solat.

Firman Allah 4:

CHiE 4 154 583

Maksudnya: {Berdirilah kerana
Allah  (dalam  solatmu) dengan
khusyu.} (Al-Bagarah: 238).

Demikian juga menurut ijma’
ulama’ bahawa sesiapa yang
bercakap dengan sengaja, bukan
untuk membetulkan solat maka rosak
(batal)lah solatnya.

3- Melakukan gerakan yang
banyak dengan sengaja. Untuk
mengetahui kadar gerakan yang
banyak ialah  perbuatan  yang
sekiranya dilihat oleh seseorang,
seolah-olah dia bukan sedang
mengerjakan solat. (Mazhab Syafie:
bergerak tiga kali berturut-turut)

4- Meninggalkan rukun atau syarat
solat dengan sengaja tanpa sebarang
keuzuran seperti bersolat dengan
tidak berwudhu’ atau tidak
menghadap ke arah kiblat.

5- Ketawa di dalam solat, telah
jjma’ para ulama’ bahawa solat
terbatal dengan ketawa.

Sifat (Cara-cara) Solat
Secara Umum. [Rukun & Sunat]

Setiap muslim wajib mengikuti
Rasulullah £, termasuk mengikuti sifat
solat Rasulullah #, kerana sabdanya:

Maksudnya:  “Solatlah  kamu

sebagaimana kamu melihat aku

bersolat’. [ H.R. Al-Bukhari ].

Apabila Nabi # berdiri untuk solat
menghadap Allah ¥, Baginda berniat
solat dengan hatinya. Baginda
bertakbir  “Allahu  Akbar’, serta
mengangkat kedua tangannya hingga
menyamai dua bahunya, ada ketika
baginda mengangkat tangan hingga
menyamai cuping telinganya, serta
meletakkan tangan kanan di atas
tangan kiri di atas dadanya.

Baginda memulakan bacaan
dengan membaca doa ftitah

Maksudnya: “Aku hadapkan muka dan
diriku kepada Allah yang menjadikan
langit dan bumi, sedang aku tetap di
atas tauhid dan Islam...

Kemudian membaca surah al-
Fatihah dan surah lain, kemudian
bertakbir sambil mengangkat kedua
belah tangan serta melakukan rukuk
dengan meluruskan belakang sewaktu
rukuk, sehinggakan jika diletak air di
atasnya tidak akan tumpah. Baginda
membaca 3 kali;

Maksudnya: “Maha Suci Tuhanku
Yang Maha Agung.”

Kemudian Baginda mengangkat
kepala sambil membaca:

Maksudnya: “‘Allah telah
mendengar  orang-orang  yang
memuji-Nya. Wahai Tuhan kami,
bagi Engkau segala pujian”.

Baginda mengangkat kedua-dua
belah tangannya hingga betul-betul



berdiri tegak, kemudian bertakbir
dan sujud.

Sewaktu sujud baginda
merenggangkan kedua belah
tangannya daripada lambungnya
sehingga nampak putih di bawah
ketiaknya dan meletakkan dahi,
hidung, dua tapak tangan, dua lutut
dan hujung anak jari kaki di atas
lantai sambil membaca 3 kali.:

Maksudnya: “Maha Suci
Tuhanku Yang Maha Tinggi."

Kemudian bertakbir dan duduk
iftirash iaitu duduk di atas kaki Kkiri
dan mengangkat kaki kanan, serta
anak-anak jarinya menghadap ke
arah kiblat sambil membaca: |

Maksudnya: “Ya Allah,
ampunilah aku, kasihanilah aku,
tambahkanlah untukku, pimpinlah
aku, selamatkanlah aku,
kurniakanlah rezeki kepadaku dan
angkatlah darjatku’.

Kemudian bertakbir dan
melakukan sujud, kemudian bangun
untuk menyempurnakan raka‘at
kedua.

Demikianlah Rasulullah -
melakukannya pada setiap raka‘at.

Apabila duduk selepas dua raka‘at
untuk tasyahhud awal, baginda
membaca: . )

o clanhal) G sliall (&S jluad) Giliall)
S 19 48 435 Ll Ll ALl UL
3 (Gaallal) A sle e Uil 3L
LA o) 13aak Gl agdlp @ ) A Y ¢
Maksudnya: “Segala penghormatan,
kesejahteraan dan kebaikan adalah
milik Allah. Selawat dan salam ke atas
engkau wahai Nabi serta rahmat Allah
dan berkat-Nya keatasmu. Salam
sejahtera ke atas kita dan hamba
Allah yang soleh. Aku mengaku

bahawa tiada Tuhan yang berhak
disembah melainkan Allah dan aku
mengaku bahawa Muhammad itu
utusan-Nya”.

Diikuti dengan selawat ke atas
Nabi .

Kemudian bangun sambil
bertakbir serta mengangkat kedua-
dua belah tangannya apabila telah
tegak berdiri, inilah tempat keempat
Baginda mengangkat tangannya
dalam solat.

Apabila duduk untuk tasyahhud
akhir iaitu raka‘at ketiga solat Maghrib,
raka‘at keempat solat Zuhur, Asar dan
Isya’, Baginda duduk bertawarruk iaitu
duduk di atas papan punggung Kiri,
mengeluarkan kaki kiri di bawah betis
kaki kanan serta mengangkat tapak
kaki kanan menghadap ke arah kiblat,
menggenggam anak-anak jari tangan
kanan kecuali  telunjuk  untuk
mengisyarat (sewaktu mengucap)
dengan menunjukkan pandangan
mata kepadanya.

Setelah selesai membaca
tasyahhud, Baginda memberi salam
ke sebelah kanannya dan Kkirinya
dengan mempaca:

Baginda berpaling hingga nampak
putih kedua pipinya.

Sifat solat ini diambil daripada
beberapa hadis Rasulullah .

Inilah beberapa penjelasan hukum
solat yang merupakan asas kepada
penerimaan amalan.

. Sabda Rasulullah #: .

Maksudnya: "Solat ialah amalan
yang mula-mula sekali dihisab ke atas
setiap hamba pada Hari Kiamat.
Sesiapa yang menunaikannya dengan
sempurna maka kemenangan dan

Akaun Pentadbiran

keuntunganlah (baginya). Manakala
sesiapa yang tidak
menyempurnakannya akan rugi dan
binasa" [HR: Abu Daud].

Solat yang sebenarnya akan
mencegah dari perbuatan keji dan
mungkar. Solat juga adalah penawar
kepada diri manusia daripada
sebarang godaan kejahatan serta
membersihkannya daripada sebarang
keburukan.

Semoga segala solat dan amalan
kebajikan kita diterima Allah 4£, amin.

[Sila lihat: Al-Figh Al-Manhaiji dan Figh al-
Mu'tamad Mazhab Syafie].
Akhukum:
Abu Anas Madani,

